
December 12, 2012 SANARWAR MANEMA LABARU
Abuja, Nijeriya Don hanzarta bugawa

GWAMNATOCIN KASAR AMIRKA DA JIHAR BAUCHI SUN SANYA HANNU KAN
YARJEJENIYAR AMINCEWA DA INGANTA SAMAR DA RUWAN SHA DA TSABTA A
JIHAR BAUCHI

.

Gwamnatin Kasar Amirka, tare da Gwamnatin Jihar Bauchi, sun sanya hannu, a kan
yarjejeniyar samar da ruwan sha da tsabta, a Jihar Bauchi, ranar 27 ga watan Nuwambar 2012,
bisa ga wani hadin gwiwa da Hukumar BunKasa Kasashen Duniya ta Kasar Amirka, dake
Nijeriya, (USAID/Nigeria). An sanya hannu a yarjejeniya amincewar ne, tsakanin Gwamnan

Jihar Bauchi, Malam (Dr.) Isa Yuguda, da Jakadan Kasar Amirka a Nijeriya, Ambassador
Terence McCulley, da kuma Darektar Hukumar ta USAID, Dana Mansuri.

Wannan yarjejeniyar za ta fitar da gaskiyar amincewa da juna da kyautata kashe kudade, don
aiwatar da harkokin inganta hadin gwiwar, a cikin shekaru uku, kazalika da ware lokuttan
tantaunawa, don taimakawa ga bunKasa Jihar Bauchi.

Mazauna biranen Jihar Bauchi, da dama, ciki har da garin na Bauchi, na Karancin isasshen
ruwan sha, kuma misalin mutane dubu 17 ne, daga cikin mutane dubu 600, ke da ruwan famfo,
a gidajensu. Shirin na Hukumar USAID, game da Wadata Ruwan Sha, da Farkokin Tsafta, a
Afrika, (SUWASA), zai taimaka wa Hukumar Bayar da Ruwan Sha ta Jihar Bauchi, (BSWB),
wajen samun kudade, isassu da aiwatar da dukan manufofin da suka zama dole, na inganta
sashen bayar da ruwan sha. Kuma an samu wata gagarumar nasarar, a cikin shekara daya, kacal.
Bisa ga shawarwarin na Wadata Ruwan Sha da Harkokin Tsafta, a Afrika, Hukumar Bayar da
Ruwan Sha ta Jihar Bauchi, ta kafa wata hukumar inganta samar da kudaden shiga, don yin
amfani da su ga wadata isasshen ruwan sha da kuma inganta harkar tara kudaden haraji. A karo
na farko, an sanya wa masu amfani da ruwan shan mitoci, kuma suna biyan yawan ruwan da
suka sha, wanda ya haifar da Karuwar kudaden shiga da inganta wadata isasshen ruwan sha, ga
masu bukata.

Majalisar Zartaswar jihar, ce ta sanya hannun amincewa da Manufar Ruwan Sha da Harkokin
Tsaftar jihar, a watan Nuwambar 2011.

